
BO‘LAJAK JISMONIY TARBIYA 
O‘QITUVCHILARINI KASBIY 
TAYYORLASHDA O‘QUV 
JARAYONINI LOYIHALASHNING 
NAZARIY JIHATLARI
Nurullayev Abduhamid Ro‘zimboyevich
Buxoro davlat pedagogika instituti
“Jismoniy tarbiya va sport” kafedrasi professori

ORCID: 0009-0004-2641-3644

Annotatsiya: Maqolada bo‘lajak jismoniy tarbiya o‘qituvchilarini kasbiy tayyorlash jarayonida o‘quv jarayonini loyihalash­
ning nazariy jihatlari yoritib berilgan. Unda pedagogik loyihalash tushunchasining mazmuni, uning ta’lim jarayonidagi o‘rni 
va ahamiyati, shuningdek, jismoniy tarbiya mutaxassislarini tayyorlashdagi o‘ziga xos xususiyatlari tahlil qilingan. O‘quv 
jarayonini loyihalashda kompetensiyaviy yondashuv, tizimlilik, uzviylik va natijaga yo‘naltirilganlik tamoyillariga alohida 
e’tibor qaratilgan. Maqolada bo‘lajak o‘qituvchilarning kasbiy bilim, ko‘nikma va malakalarini shakllantirishda zamonaviy 
pedagogik texnologiyalar hamda metodlardan foydalanish zarurligi asoslab berilgan.Tadqiqot natijalari jismoniy tarbiya 
o‘qituvchilarini tayyorlash sifatini oshirishda o‘quv jarayonini ilmiy asosda loyihalash muhim omil ekanligini ko‘rsatadi. 
Bo‘lajak jismoniy tarbiya o‘qituvchilarini kasbiy tayyorlash jarayonida o‘quv jarayonini loyihalashning nazariy asoslarini 
aniqlash va ilmiy jihatdan asoslab berish, shuningdek, pedagogik loyihalashning mazmuni, tamoyillari hamda mexanizm­
larini tahlil qilish orqali jismoniy tarbiya ta’limi samaradorligini oshirishga xizmat qiluvchi metodik yondashuvlarni yoritib 
berish mazkur tadqiqotning asosiy yo‘nalishini tashkil etadi.Tadqiqot jarayonida bo‘lajak jismoniy tarbiya o‘qituvchila­
rini kasbiy tayyorlashda o‘quv jarayonini loyihalashning nazariy jihatlarini yoritishga doir ilmiy-pedagogik manbalar tahlil 
qilindi. Jumladan, pedagogik loyihalash, ta’lim jarayonini modellashtirish, kompetensiyaviy yondashuv hamda jismoniy 
tarbiya o‘qituvchilarini tayyorlashga oid mahalliy va xorijiy olimlarning ilmiy ishlari, monografiyalari, dissertatsiyalari, ilmiy 
maqolalari hamda normativ-huquqiy hujjatlar tadqiqot materiali sifatida tanlab olindi.

Tadqiqot natijasida bo‘lajak jismoniy tarbiya o‘qituvchilarini kasbiy tayyorlashda o‘quv jarayonini loyihalash muhim peda­
gogik omil ekanligi aniqlandi. Ilmiy manbalar tahlili shuni ko‘rsatdiki, o‘quv jarayonini loyihalash ta’lim mazmuni, shakl va 
metodlarini oldindan puxta rejalashtirish orqali bo‘lajak mutaxassislarning kasbiy kompetensiyalarini samarali shakllan­
tirishga xizmat qiladi. Ayniqsa, jismoniy tarbiya o‘qituvchilarini tayyorlashda nazariy bilimlar bilan amaliy mashg‘ulotlar 
o‘rtasidagi uzviylikni ta’minlash loyihalash jarayonining asosiy natijalaridan biri sifatida e’tirof etildi. Xulosa qilib aytganda, 
bo‘lajak jismoniy tarbiya o‘qituvchilarini kasbiy tayyorlash jarayonida o‘quv jarayonini loyihalash ta’lim samaradorligini 
oshirishning muhim nazariy va amaliy omili ekanligi aniqlandi. Tadqiqot natijalari pedagogik loyihalash ta’lim mazmunini 
tizimli tashkil etish, maqsad va kutilayotgan natijalarni aniqlashtirish hamda ta’lim jarayonining uzviyligini ta’minlashda 
muhim ahamiyat kasb etishini ko‘rsatdi.

Kalit so‘zlar: bo‘lajak jismoniy tarbiya o‘qituvchilari, kasbiy tayyorgarlik, o‘quv jarayonini loyihalash, pedagogik loyihalash, 
kompetensiyaviy yondashuv, ta’lim jarayoni, pedagogik texnologiyalar, kasbiy kompetensiya.

Abstract: The article examines the theoretical aspects of designing the educational process in the professional training of 
future physical education teachers. It analyzes the content of the concept of pedagogical design, its role and significance 
in the educational process, as well as its specific features in the preparation of physical education specialists. Particular 
attention is paid to the principles of the competency-based approach, systematicity, coherence, and result-orientedness 
in designing the educational process. The article substantiates the necessity of using modern pedagogical technologies 
and methods in the formation of professional knowledge, skills, and qualifications of future teachers. The results of the 
study demonstrate that scientifically grounded design of the educational process is an important factor in improving the 
quality of training of physical education teachers. The purpose of the study is to identify and scientifically substantiate the 
theoretical foundations of educational process design in the professional training of future physical education teachers, 
as well as to highlight methodological approaches that contribute to increasing the effectiveness of physical education 
teaching through an analysis of the content, principles, and mechanisms of pedagogical design. During the research 
process, scientific and pedagogical sources were analyzed to elucidate the theoretical aspects of educational process 
design in the professional training of future physical education teachers. In particular, scientific works, monographs, dis­
sertations, scholarly articles, and regulatory legal documents of domestic and foreign researchers on pedagogical design, 
modeling of the educational process, the competency-based approach, and the training of physical education teachers 
were selected as research materials.The study found that the design of the educational process is a significant pedagog­
ical factor in the professional training of future physical education teachers. Analysis of scientific sources showed that 
educational process design facilitates the effective formation of professional competencies of future specialists through 
the careful and advance planning of educational content, forms, and methods. In particular, ensuring continuity between 
theoretical knowledge and practical training in the preparation of physical education teachers was identified as one of the 
main outcomes of the design process.In conclusion, it was determined that the design of the educational process in the 
professional training of future physical education teachers is an important theoretical and practical factor in increasing 
educational effectiveness. The results of the study indicate that pedagogical design plays a crucial role in the systematic 
organization of educational content, the clarification of goals and expected outcomes, and the assurance of continuity in 
the educational process.

Key words: future physical education teachers, professional training, educational process design, pedagogical design, 
competency-based approach, educational process, pedagogical technologies, professional competence.
Аннотация: В статье рассматриваются теоретические аспекты проектирования образовательного процесса в 
системе профессиональной подготовки будущих учителей физического воспитания. Анализируется содержание 
концепции педагогического проектирования, ее роль и значение в образовательном процессе, а также специфика 
применения в подготовке специалистов по физическому воспитанию. Особое внимание уделяется принципам 
компетентностного подхода, системности, согласованности и результативности при проектировании образова­
тельного процесса. В статье обосновывается необходимость использования современных педагогических техно­
логий и методов в формировании профессиональных знаний, умений и квалификаций будущих учителей. Резуль­
таты исследования показывают, что научно обоснованное проектирование образовательного процесса является 
важным фактором повышения качества подготовки учителей физической культуры. Целью исследования является 
выявление и научное обоснование теоретических основ проектирования образовательного процесса в професси­
ональной подготовке будущих учителей физической культуры, а также определение методических подходов, спо­
собствующих повышению эффективности преподавания физической культуры, на основе анализа содержания, 
принципов и механизмов педагогического проектирования.

В ходе исследования были проанализированы научно-педагогические источники, освещающие теоретические 
аспекты проектирования образовательного процесса в профессиональной подготовке будущих учителей физиче­
ской культуры. В качестве исследовательского материала были отобраны научные труды, монографии, диссер­
тации, научные статьи и нормативно-правовые документы отечественных и зарубежных ученых, посвященные 
проблемам педагогического проектирования, моделирования образовательного процесса, компетентностного 
подхода и подготовки учителей физической культуры. В результате исследования установлено, что проектиро­
вание образовательного процесса является значимым педагогическим фактором в профессиональной подготовке 
будущих учителей физической культуры. Анализ научных источников показал, что проектирование образователь­
ного процесса способствует эффективному формированию профессиональных компетенций будущих специали­
стов посредством предварительного и целенаправленного планирования содержания, форм и методов обучения. 
В частности, обеспечение преемственности теоретических знаний и практической подготовки в обучении учи­
телей физической культуры признано одним из ключевых результатов процесса проектирования. В заключение 
установлено, что проектирование образовательного процесса в профессиональной подготовке будущих учителей 
физической культуры представляет собой важный теоретико-практический фактор повышения эффективности 
обучения. Результаты исследования свидетельствуют о том, что педагогическое проектирование играет суще­
ственную роль в системной организации образовательного содержания, уточнении целей и ожидаемых резуль­
татов обучения, а также в обеспечении преемственности и целостности образовательного процесса.

Ключевые слова: будущие учителя физической культуры, профессиональная подготовка, проектирование обра­
зовательного процесса, педагогическое проектирование, компетентностный подход, образовательный процесс, 
педагогические технологии, профессиональная компетентность.

KIRISH
O‘zbekiston Respublikasi Prezidenti tomonidan qabul qilingan tegishli qarorlar asosida jismoniy tarbiya 

o‘qituvchilari uchun yangi malaka toifalarini berish tartibi joriy etilmoqda: endilikda ular nafaqat nazariy test­
lardan, balki amaliy imtihonlardan ham o‘tadilar. Bu esa o‘qituvchilarning kasbiy malakasini yanada oshirishga 
xizmat qiladi. Jismoniy tarbiya va sport bo‘yicha kadrlar tayyorlash tizimi yangi bosqichga ko‘tarilib, O‘zbekiston 
davlat jismoniy tarbiya va sport universitetida zamon talablari darajasida mutaxassislar tayyorlash ishlari olib 
borilmoqda. Unda xalqaro tajriba va zamonaviy metodlarni joriy etish, amaliyotga real sport ustalarini jalb etish 
nazarda tutilgan. Ta’lim tizimini modernizatsiya qilish doirasida UNESCO bilan hamkorlikda SmartED loyihasi 
boshlangan bo‘lib, u pedagoglarni, jumladan, jismoniy tarbiya o‘qituvchilarini xalqaro standartlar asosida tayyor­
lash va ularning malakasini oshirishni ko‘zda tutadi. Ushbu islohotlar O‘zbekistonda bo‘lajak jismoniy tarbiya 
o‘qituvchilarini tayyorlashni sifat va samaradorlik jihatidan oshirishga qaratilgan bo‘lib, nafaqat nazariy peda­
gogik bilimlarni, balki amaliy ko‘nikmalarni ham mustahkamlashga xizmat qiladi. Zamonaviy maktablarning 
talablari oliy professional pedagogik ta’lim maqsadlarini jiddiy qayta ko‘rib chiqishni talab etadi. Eng muhim 
vazifalardan biri yuqori ilmiy va metodologik salohiyatga ega bo‘lgan yangi turdagi o‘qituvchini shakllantirish 
sifatida belgilanmoqda: endilikda ularning kasbiy tayyorgarligini faqat psixologik, pedagogik va fan-metodologik 
bilim hamda ko‘nikmalarni to‘plash bilan cheklash yetarli emas.

MAVZUGA OID ADABIYOTLAR SHARHI
Pedagogika universiteti uchun kompetensiyaga asoslangan yondashuv o‘qituvchining, ya’ni yosh mutaxas­

sisning, kasbiy ta’limi natijasi fanga oid bilim va ko‘nikmalarning oddiy yig‘indisi emas, balki ularni turli pedagogik 
vaziyatlarda samarali qo‘llay olish qobiliyati bo‘lishini anglatadi. Shu bois pedagogika universiteti bitiruvchi­
sining kompetensiyalari mavjud fanga oid bilimlar, o‘zlashtirilgan pedagogik texnologiyalar hamda o‘qituvchilik 
faoliyatida kutiladigan vaziyatlarda to‘g‘ri harakat qilish qobiliyatining uzviy birligidan iboratdir. Shuningdek, 
kompetensiya dastlab rivojlantirilgan qobiliyatlarni boshqa, yangi sharoitlarga ko‘chira olish imkoniyati bilan 
tavsiflanishi muhim ahamiyat kasb etadi. O‘qituvchining kasbiy kompetensiyasini o‘rganishda bir nechta asosiy 
yo‘nalishlar ajratiladi: o‘qituvchining professional faoliyatining psixologik asoslarini tahlil qilish (L. S. Vygotskiy, 
A. N. Leontiev, A. K. Markova, N. V. Kuzmina va boshqalar), o‘qituvchi shaxsining pedagogik yo‘nalishini shakl­
lantirish hamda uning professional jihatdan muhim fazilatlarini rivojlantirish uchun asoslarni ishlab chiqish 
(I. Ya. Lerner, M. N. Skatkin, A. I. Shcherbakov, V. A. Slastenin) va pedagogik ijodkorlikning kelib chiqishini 
aniqlash (Yu. N. Kulyutkin, M. M. Potashnik va boshqalar). 

Mutaxassisning “ideal modeli”ni yaratishda deyarli barcha mualliflar kompetensiyani faqat faoliyat jara
yonida va muayyan kasb doirasida rivojlantirish, tahlil qilish va baholash mumkinligini ta’kidlaydilar. Atama­
ning talqiniga asoslanib (competentia – lotincha, shaxsning yaxshi biladigan, bilim va tajribaga ega bo‘lgan 
masalalar doirasi), A. V. Xutorskoy ta’kidlaganidek, “muayyan sohada malakali shaxs tegishli bilim va qobili­
yatlarga ega bo‘lib, bu unga ushbu soha haqida asosli qarorlar qabul qilish va unda samarali harakat qilish 
imkonini beradi” [9].

Kompetensiya shunchaki bilim, qobiliyat va ko‘nikmalarning yig‘indisi emas. V. A. Bolotov va V. V. Serikov­
ning fikriga ko‘ra, kompetensiyaning tabiati shundan iboratki, u o‘rganish mahsuli bo‘lsa-da, undan to‘g‘ri­
dan-to‘g‘ri kelib chiqmaydi, balki shaxsning o‘zini o‘zi rivojlantirish natijasi hisoblanadi; u texnologik emas, balki 
shaxsiy o‘sish, o‘zini o‘zi tashkil etish, faoliyatga asoslanganlik va shaxsiy tajribani umumlashtirish jarayonida 
shakllanadi [3]. 

Ushbu konsepsiyaning yana bir muhim talqini Yu. G. Tatur tomonidan berilgan bo‘lib, unga ko‘ra oliy ma’lu­
motli mutaxassisning kompetensiyasi professional sohada muvaffaqiyatli, samarali va ijodiy faoliyat yuritish 
uchun o‘z salohiyatini (bilim, ko‘nikma, tajriba, shaxsiy fazilatlar va boshqalar) amalga oshirishga bo‘lgan istagi 
va qobiliyati, ushbu faoliyatning ijtimoiy ahamiyatini anglash hamda uning natijalari uchun shaxsiy javobgarlikni 
his etish, shuningdek, o‘zini doimiy ravishda takomillashtirish zarurligini tushunishdan iboratdir [8; 23-bet].

Oliy ma’lumotli mutaxassis kompetensiyasining mazkur ta’rifi kasbiy tayyorgarlik natijasini ifodalaydi va 
uning asosiy maqsadi shaxsda turli kasbiy muammolarni ko‘ra olish, ularni tan olish va baholash, konstruktiv hal 
etish hamda har qanday qiyinchilikni keyingi rivojlanish uchun rag‘bat sifatida qabul qilish ko‘nikmalarini rivoj­
lantirishdan iboratdir. Kompetensiyaga asoslangan yondashuv bilimning ahamiyatini inkor etmaydi, aksincha, 
olingan bilimlardan samarali foydalanish qobiliyatini alohida ta’kidlaydi [8; 24-bet].

Demak, o‘qituvchining kasbiy kompetensiyasi uning pedagogik faoliyatni amalga oshirishga nazariy va 
amaliy tayyorgarligining birligini ifodalaydi va uning professionalligini tavsiflaydi. A. V. Barannikov tomonidan 
berilgan kompetensiya ta’rifi o‘qituvchilarni tayyorlash jarayoni va natijasiga tatbiq etilishi nuqtai nazaridan 
muhim ahamiyatga ega bo‘lib, u kompetensiyani talabaning (ya’ni bo‘lajak o‘qituvchining) olgan bilim va ko‘nik­
malari, akademik va hayotiy tajribasi, kognitiv faoliyati hamda ta’lim amaliyoti orqali rivojlangan qadriyatlari 



AKTABGACHA VA
AKTAB TA’LIMI

AKTABGACHA VA
AKTAB TA’LIMI

2807

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2025-yil, dekabr, 12-son

va moyilliklari asosida shakllanadigan, mustaqil ravishda amalga oshiriladigan qobiliyat sifatida talqin etadi. 
Kompetensiya amaliy faoliyatda, yuzaga kelayotgan muammolarni hal etish jarayonida namoyon bo‘lib, uning 
sifat ko‘rsatkichi aynan shu holatlarda yaqqol ko‘zga tashlanadi. 

TADQIQOT METODOLOGIYASI
Zamonaviy maktablar nafaqat metodologik tavsiyalarni yaxshi biladigan va ularni qo‘llay oladigan mutaxas­

sislarni, balki tez o‘zgarib borayotgan sharoitlarga malakali javob bera oladigan, mavjud ta’lim holatini munosib 
baholay oladigan hamda maktab o‘quvchilarini o‘qitish va tarbiyalash bilan bog‘liq ko‘plab amaliy muammolarni 
hal qila oladigan mutaxassislarni ham talab etadi. Biroq an’anaviy o‘qituvchilarni tayyorlash jarayoni asosan 
psixologik, pedagogik va fan-metodologik bilim hamda ko‘nikmalarni to‘plashga yo‘naltirilgan.

Oliy kasb-hunar ta’limi pedagogik ta’lim muassasalarining ta’lim makoniga tadqiqot usullarining faol 
joriy etilishiga qaramay, so‘nggi yillarda o‘tkazilgan psixologik va pedagogik tadqiqotlar natijalari akademik 
fanlarning metodologik tarkibiy qismini kuchaytirish hamda talabalarni ilmiy faoliyatga jalb etish masalalari, 
umuman olganda, ularning kasbiy faoliyatga tayyorligi darajasini yetarli ta’minlamayotganini ko‘rsatmoqda. 
Yuqorida qayd etilgan hamda oliy ta’lim muassasalarida mutaxassis o‘qituvchilarni tayyorlash muammolariga 
bag‘ishlangan boshqa tadqiqotlar o‘qituvchi shaxsiyati uning kasbiy faoliyati davomida shakllanishini, ushbu 
jarayon esa pedagogika institutlarida o‘qish davridayoq boshlanishini ta’kidlaydi. Mazkur tadqiqotlarda o‘qituv­
chilarni kasbiy tayyorlash talablarini amalga oshirishning turli usullari taklif etilib, ular asosan o‘qituvchilar 
tayyorlashning amaliy yo‘nalishini kuchaytirish yo‘llarini izlash bilan bog‘liq. Ushbu izlanishlarning hozirgi yo‘na­
lishlaridan biri pedagogika universitetlarida (I.A. Zimnyaya, V.A. Adolf, A.V. Xutorskoy va boshqalar) bo‘lajak 
o‘qituvchilarni rivojlantirishda kompetensiyaga asoslangan yondashuvni joriy etishni o‘z ichiga oladi. Mazkur 
yondashuvga ko‘ra, o‘qituvchining kasbiy kompetensiyasi turli ta’lim vaziyatlarida yuzaga keladigan odatiy 
kasbiy muammolarni hal etish qobiliyatini, ya’ni olingan bilimlar va kasbiy tajribaga tayangan holda samarali 
faoliyat yuritish imkoniyatini belgilovchi ajralmas xususiyat sifatida talqin etiladi. Kompetensiyaga asoslangan 
yondashuvning vujudga kelishi ta’lim tizimidagi tabiiy rivojlanish jarayoni bo‘lib, uni jamiyatning doimiy ravishda 
o‘sib borayotgan ehtiyojlari bilan uyg‘unlashtirish zarurati bilan izohlanadi.

TAHLIL VA NATIJALAR
Ushbu yondashuv zamonaviy ta’limda talabalarning bilimlarini rivojlantirish, eng muhim amaliy muammo­

larni hal qilish qobiliyati bilan bir qatorda, ularning shaxsini har tomonlama rivojlantirish uchun zarur deb 
hisoblangan kompetensiyalar tushunchasiga asoslanadi. Kompetensiyaga asoslangan yondashuv asosida 
o‘qituvchilarni kasbiy tayyorlashga bag‘ishlangan tadqiqotlarda kasbiy kompetensiya ularning pedagogik faoli­
yatni amalga oshirishga nazariy va amaliy tayyorgarligining eng muhim xususiyati sifatida talqin qilinadi hamda 
o‘ziga xos kompetensiyalar majmuasini ifodalaydi [1; 6; 7; 8 va boshqalar].

Pedagogika universitetlari bitiruvchilarining bilim darajasini esa ularning kompetensiyasini, ya’ni zarur 
kompetensiyalarni o‘zlashtirish darajasini baholash orqali aniqlash mumkin [2; 3; 7; 9].

Ta’lim tizimida kompetensiyaga asoslangan yondashuvni amalga oshirishning konseptual xususiyatlarini 
muhokama qilish kompetensiyaga asoslangan yondashuvni joriy etish zarurati nimada va shu asosda ta’lim 
jarayonini tashkil etish uning bilim, qobiliyat va ko‘nikmalarga qaratilgan an’anaviy tizimi bilan qanday bog‘liqligi 
haqidagi savolga javob izlash bilan chambarchas bog‘liq.

I.A. Zimnyaya [5] ushbu masala yuzasidan ta’limga joriy etilayotgan kompetensiyaga asoslangan 
yondashuvni analitik jihatdan tekshirish zarurati integratsiyaning umumevropa va global tendensiyalari, jahon 
iqtisodiyotining globallashuvi hamda, ayniqsa, oliy ta’lim makonida yuz berayotgan o‘zgarishlarning jadal­
lashuvi bilan izohlanishini ta’kidlaydi. Shuningdek, kompetensiyaga asoslangan yondashuvni ta’lim tizimiga 
kiritish zarurati ta’lim paradigmasida doimiy ravishda sodir bo‘layotgan o‘zgarishlar bilan belgilanadi. Mazkur 
yondashuv ta’limning amaliyotga yo‘naltirilgan xususiyatini kuchaytiradi, fan-kasbiy jihatni mustahkamlaydi, 
tajribaning rolini, bilimlarni amalda qo‘llash va muammolarni hal qilish qobiliyatini alohida ta’kidlaydi hamda shu 
sababli bilim, ko‘nikma va malakalarga qarshi qo‘yilishi mumkin emas, biroq u bilimning ko‘nikmalarga bo‘ysun­
ishini belgilab berishi bilan an’anaviy yondashuvdan farqlanadi [5; 22-bet].

Ta’limda kompetensiyaga asoslangan yondashuv 1960-1970-yillarda shakllana boshlagan bo‘lib, 
XX asrning aynan shu davrida “kompetensiya” tushunchasi ilmiy muomalaga kiritildi va kompetensiya hamda 
kompetentlik tushunchalarini farqlash zarurati yuzaga keldi.

Keyinchalik 1970-1990-yillarda mazkur tushunchalar boshqaruv ta’limi nazariyasi va amaliyotida keng 
qo‘llanila boshladi. A.K. Markovaning 1993 va 1996-yillarda chop etilgan asarlarida mehnat psixologiyasining 
umumiy kontekstida, xususan, o‘qituvchi mehnatida professional kompetensiya maxsus va keng qamrovli 
tadqiqot mavzusiga aylangan [6].

Ushbu davrda kompetensiya kasbga yaroqlilik darajasining individual xususiyati sifatida, shaxsning 
muayyan ish funksiyalarini bajarish, mustaqil va mas’uliyatli harakat qilish qobiliyati hamda ko‘nikmasi sifatida 
talqin etilgan [6; 34-35-betlar]. Mazkur yondashuv doirasida kasb-hunar ta’limining asosiy maqsadi mehnat bozorida 
raqobatbardosh, malakali, o‘z kasbini puxta egallagan, faoliyatning tegishli sohalarini yaxshi biladigan hamda 
doimiy kasbiy o‘sish, ijtimoiy va professional harakatchanlikka tayyor mutaxassisni tayyorlashdan iboratdir.

V.A. Bolotov ta’limda kompetensiyaga asoslangan yondashuvni shaxsning ta’lim fanlari va o‘quv vaziyat­
lari doirasidan tashqarida samarali harakat qilish qobiliyatining umumlashtirilgan sharti sifatida izohlaydi [3].

Kompetensiyaga asoslangan yondashuv mazmunsiz yodlashdan voz kechib, bilimni amaliy faoliyatda 
axborotdan samarali foydalanish qobiliyati sifatida talqin etadi. Shu bilan birga, ushbu yondashuv ta’lim nati­
jasini olingan bilimlar yig‘indisi sifatida emas, balki shaxsning turli muammoli vaziyatlarda harakat qilish qobili­
yati, ya’ni uning kompetensiyasi sifatida baholaydi va bu holat mutaxassisning muayyan faoliyat bilan shug‘ul­
lanishga tayyorligi sifatida izohlanadi [4]. 

Ta’lim jarayonida kompetensiyaga asoslangan yondashuv talabalarning kasbiy tayyorgarligi samarador­
ligini baholashning muhim usuli sifatida e’tirof etilib, bunda kasbiy tayyorgarlik mezonlari belgilangan kompe­
tensiyalar va ularning tarkibiy qismlari orqali aniqlanadi hamda kasbiy ta’lim natijalarini modellashtirish va ularni 
oliy ta’lim uchun sifat standartlari sifatida tahlil qilish imkoniyati yaratiladi [7; 8].

XULOSA
Yuqoridagi barcha ta’riflarda bilim kompetensiyalarning asosini tashkil etadi. Bilimlardan foydalanish turli 

vaziyatlarda murakkab muammolarni hal qilish jarayonida, muloqot faoliyatida hamda yangi bilimlar, qobili­
yatlar, ko‘nikmalar, munosabatlar va qadriyatlarni egallash hamda rivojlantirish jarayonida amalga oshiriladi. 
Ushbu tushunchaga ko‘ra, kompetensiya bilim, tajriba, qadriyatlar va shaxsiy moyilliklarga asoslangan umumiy 
qobiliyat sifatida talqin etiladi, ko‘nikma esa muayyan vaziyatlarda namoyon bo‘ladigan harakat sifatida, ya’ni 
ma’lum bir kompetensiyaning tashqi ifodasi sifatida qaraladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

